
"Avaz" saznaje: Na Dobrinji je uhapšen
odbjegli Amar Bašić koji je pucao na
policiju
Za Bašićem bila raspisana potraga

Amar Bašić: Uhapšen na Dobrinji. Avaz

Kako portal “Avaza” saznaje, u današnjoj akciji lišenja slobode po
potragama, na Dobrinji je uhapšen odbjegli Amar Bašić.

Rađen uviđaj

Bašić je bio u bijegu od početka jula kada je pucao na policiju prilikom
pokušaja hapšenja u akciji “Porto” koja je provedena s ciljem
rasvjetljavanja i dokumentovanja krivičnih djela razbojništva i teških
krađa.

Podsjećamo, u sarajevskom naselju Dobrinja, u blizini čevabdžinice
„Mrkva“, danas je rađen uviđaj.

Prema riječima Mersihe Novalić, portparolke MUP-a KS, policija je na
Dobrinji uhapsila jednu osobu na osnovu raspisane potrage.

Upotreba vatrenog oružja

Inače u akciji “Porto” su uhapšeni Adnan Kahriman i Armin Husić.

- Prilikom pokušaja lišenja slobode trećeg lica, u ulici Alibega Firdusa,
u općini Novi Grad, 35-godišnjeg muškarca A.B., isti je napao
ovlaštena službena lica smrtonosnom silom, kojom prilikom su
policijski službenici Uprave policije MUP-a Kantona Sarajevo, radi
zaštite života, upotrijebili vatreno oružje, u skladu sa zakonskim
propisima. Tom prilikom nije bilo povrijeđenih osoba - objavljeno je
tada iz MUP-a KS.

Akcija na Dobrinji. Avaz

